
“Muzıka hám kórkem óner Xabarshısı” №4, 2024 

FORTEPIANO SABAǴINDA SES GOZALLÍǴÍ ÚSTINDE ISLEW 

PROCESI 

Iseev R. 

Ózbekstan mámleketlik konservatoriyası Nókis filialı  

 

  Annotaciya: Bul maqalada arnawlı fortepiano klasında shıǵarmalar ústinde 

islewde ushırasatuǵın ses ústinde islewdiń tiykarǵı túsinikleri táriyiplenedi. Sonday-

aq, arnawlı fortepiano klasındaǵı jumıstıń tiykarǵı bólegi sıpatında ses ústinde islew, 

ayırım texnikalıq tárepleri, óz betinshe shınıǵıwlar, fortepiano atqarıwshılıǵın 

úyretiwde bul procestiń áhmiyeti boyınsha usınıslar berilgen. 

  Gilt sózler: Muzıka, fortepiano, fortepiano atqarıwshılıǵı, ses, dawıs, 

texnika, jáhán klassik muzıkası, metod, fortepiano texnikası. 

Аннотация: В данной статье описываються основные понятия работы 

над звуком, встречающихся при работе над произведениями в классе 

специального фортепиано. Работа над звуком как основная часть работы в 

классе специального фортепиано, некоторые технические аспекты, даны 

рекомендации по самостоятельным занятиям, о важности этого процесса в 

обучении фортепианному мсполнительству. 

  Ключевые слова: Музыка, фортепиано, фортепианное 

исполнительство, звук, техника, мировая классическая музыка, метод, 

фортепианная техника. 

  Abstract: This article describes the main concepts of sound work, which are 

encountered when working with works in a special piano class. Work on sound as 

the main part of work in a special piano class, some technical aspects, 

recommendations for independent classes, the importance of this process in teaching 

piano performance. 

  Key words: Music, piano, piano performance, sound, technique, world 

classical music, method, piano technique. 

 

  Kirisiw: Ózbekstan Respublikası birinshi Prezidentiniń “Joqarı 

bilimlendiriw sistemasın bunnan bılay da rawajlandırıw is-ilajları” haqqındaǵı PQ-

2909-sanlı qararınıń mazmun-mánisi. Qarar talabınan kelip shıǵıp oqıw procesine 

xalıqaralıq bilimlendiriw standartlarına tiykarlanǵan aldınǵı pedagogikalıq 

texnologiyalar, oqıw baǵdarlamaları hám oqıw-metodikalıq materiallardı keń 

engiziw, oqıw pedagogikalıq iskerlikte master-klaslar ótkeriw, jetekshi sırt el túrles 

ilimiy-bilimlendiriw mákemeleri menen perspektivalı birge islesiw baylanısların 

jolǵa qoyıw arqalı pedagog hám ilimiy kadrlar qánigeligin arttırıw maqsetinde 

jáhánniń jetekshi ilimiy-bilimlendiriw mákemeleri menen birge islesiwdi jolǵa 

qoyıw múnásibetlerin ornatıw názerde tutılmaqta. Kafedranı rawajlandırıwdıń baslı 

wazıypalarınan kelip shıǵıp, kadrlar tayarlaw mazmunın túpten qayta kórip shıǵıw, 

xalıqaralıq standartlar dárejesine sáykes joqarı maǵlıwmatlı qánigeler tayarlaw 

ushın zárúr shárayatlar jaratıw maqsetinde kompleks rawajlandırıwdıń eń áhmiyetli 

wazıypaların belgilep alıw. Jas oqıtıwshılardıń stajirovka ótewin, professor-

oqıtıwshılardı qayta tayarlaw hám qánigeligin asırıwdı shólkemlestiriw.  

Tiykarǵı bólim: Bólekler boyınsha islewde heshqashan oqıwshılar aldına 

sap ónermentlik wazıypalardı (shtrixlar, ritmika, applikatura hám t.b.) qoymaw 

kerek. Ekspressiv qurallardı hám usılların izlew bolsa mudamı kórkem obrazdıń eń 

jaqsı interpretaciyasın izlew menen qosıp alıp barılıwı hám shıǵarma mazmunınıń 

melodiyalılıǵı, túsinikliligi hámde emocional tolıqlıǵı wazıypaları menen 

belgileniwi lazım. 

Shıǵarma bólekler boyınsha úyrenilgennen soń, pútin bir kompoziciyanı 

jaratıw, onı aqırǵı tempke jetkiziw procesi baslanadı. Haqıyqıy tempke 

jaqınlasqanda formanı rawajlandırıw hám anıqlaw máseleleri úlken áhmiyetli. 

Muzıka waqıt aralıǵında atqarılatuǵın kórkem óner ekenligi sebepli oqıwshınıń 

dıqqatı bólimlerdiń temp hám dinamikalıq tárepten muwapıqlılıǵına, eń joqarı 

tonlarınıń atqarıwına, tempten atqarıwlarǵa hám aldınǵı tempke qaytıwǵa, 

pauzalardıń anıq atqarılıwı hám t.b. qaratılıwı kerek. Oqıwshı shıǵarmanı atqarıw 

rejesin anıq qıyal etiwi, onı atqarıwdıń qanday da bir ıqsham «kompleksi»ne iye 

bolıwı, frazalardıń hám bólimlerdiń dúzilisin ańlı ráwishte seze alıwı, ayrıqsha 

bólimlerdegi, sonday-aq, tutas shıǵarmadaǵı ses tonların, háwijlerdi ishten esite 

biliwi kerek. 

Mine usı proceste oqıwshı óz atqarıwın mudamı esitiwi hám onı bahalaw 

qábileti úlken rol oynaydı. Bunda oqıwshı shertiwdi epley alalmay atırǵanın 

túsindirip qoymay, óz kemshilikleriniń sebeplerin hám olardı saplastırıw jolların da 

biliwi áhmiyetli. Bunıń ushın ol muzıkanıń qıyın bólekleri ústinde ayrıqsha isley 

alıwı hám óz aldına mudamı jańa wazıypalardı qoyıp barıwı kerek. Áne usı tárizde 

geyde ayırım qol menen, geyde dawıslar boyınsha islew, qıyın jerlerdi ajıratıw 

atqarıwdıń geyde ses tárepine hám geyde ritmikalıq dúzilisine itibar beriw zárúrligi 

kelip shıǵadı. 

Shıǵarma ústinde islewdiń sońǵı basqıshına ayrıqsha itibar qaratıw lazım. 

Yaǵnıy onı úyrenip bolǵannan soń, tikkeley seziniwi názerde tutıladı. Sonday-aq, óz 

esitiwin qadaǵalaw ólshemi ázzilesedi, olardı qanday da bir "jańalaw" yaki 

“bayıtıw" zárúrligi tuwıladı. Bunda oqıwshılar aldına atqarıwshılıq boyınsha jańa 

wazıypalardı qoyıw lazım.  

Dáslep aldın úyrenilgen nota tekstin misli úyrenilmegendey oqıwdı usınıs 

etiw múmkin. Sonday oqıwda mudamı shtrixlar, akcentler, nyuanslar, avtor yaki 

redaktordıń kórsetpeleri hám aldın áhmiyet berilmegen tárepler tabıladı. Sonday-aq, 

awır temp penen shertiw de paydalı bolıp, bul is esitiw seziminiń kúsheyiwine, sol 

sebepli seslerdiń tegis emesligin, ritm nuqsanların, qızıqlı shıqpay atırǵan jerlerin 

anıqlawǵa imkaniyat jaratadı. Ele de tereńirek muzıkalıq-teoriyalıq talqılawdan da 

paydalanıw múmkin. Bul ilaj aldın itibardan shette qalǵan ayırım melodiya hám 

uyǵınlıq strukturaları, ekspressiv detallardı anıqlaw imkanın beredi. Atqarıwshı 

shıǵarmanıń muzıkalıq tiykarı rawajlanıwın ishki esitiw menen baqlap barsa ǵana 

shıǵarma ústinde pikirlew, notasız hám saz ásbabısız shertiw nátiyjeli boladı. Bunda 

yadtaǵı úzilisler yaki oqıwshı tárepinen muzıkalıq iskerliginiń áne usı túrin orınlay 

almawı álbette anıqlanadı. Shıǵarmanı jazıwdan yaki koncertte esitiliwine jańasha 

qatnas jasawdı júzege keltiredi, atqarıwshınıń isbilermenligin hár tárepleme 

bahalawda, sonday-aq, basqalar atqarıwın óziniń túsinigi menen salıstırıwda járdem 

beredi. 

Jańa shıǵarmalardı ózlestiriw procesinde hárbir fraza ushın ayrıqsha ses 

kúshi talap etiliwi múmkin. Bul proceste ásirese úplemeli hám tartqıshlı saz ásbaplar 

turaqlı shuǵıllanıwı hám hárbir sesti taza atqarıwı ushın ayrıqsha shınıǵıw etiwi 

usınıs etiledi. 

Pyesa ústinde islewde paydalanılatuǵın muzıkalıq-teoriyalıq analizdiń bir 

qansha túrleri bar. Máselen, pyesanıń metodı, janrı, uyǵınlıǵı hám ses jaǵınan 

talqılaw múmkin. 

Analizdiń usı túrlerinde wazıypalar tómendegishe ámelge asırıladı: 

- usı pyesanı qaysı kompozitor jaratqan hám onıń usı janrdaǵı basqa shıǵarmalar 

qatarında tutqan ornın anıqlaw;  

- pyesa bólimleriniń tiykarǵı dúzilisi, olardıń bir birine muwapıqlıǵı hám ulıwma 

hárbir bólimniń ornın biliw; 

- shıǵarmanıń tema tárepten birligi, hár qıylı qarama-qarsılıq, aralıq hám járdemshi 

dúzilislerin anıqlap alıw; 

- dáslepki ses hám uyǵınlıq analizi ótkerilip, soǵan uqsas metodtaǵı shıǵarmalarǵa 

tán ózgeshelikler belgilenedi, eń joqarı tonlar anıqlanıp, modulyaciyalıq reje, 

dawıslar háreketiniń ózine tánligi hám t.b. anıqlanadı. Bólimler boyınsha islew 

pyesanı bir pútin etip shertiwdi pútkilley biykarlamaydı. Kerisinshe, shıǵarmanıń bir 

pútinligi haqqındaǵı túsinikti umıtpaw ushın pyesanı basınan aqırına shekem tez-tez 

tákirarlap barıw zárúr. Lekin, jumıstıń keyingi basqıshlarında, barlıq detallar 

orınlanıp, quramalı bólimler ayrıqsha shertilgennen keyin, seslerdiń kerekli koloriti 

tabıladı. Áne usılardıń hámmesin ulıwmalıq toqımaǵa biriktirip shertiwdi tákirarlaw 

kóbirek paydalı boladı. 

Bólimler boyınsha islew basqıshı dáslep pyesanı bóleklerge, epizodlarǵa 

ajıratıw menen baylanıslı. Bólekler kólemi hár qanday jaǵdayda hár túrli bolıwı, 

máselen, tez tempte jazılǵan shıǵarmalar ushın uzınıraq (segiz taktlı, on altı taktlı) 

hám awır temp penen jazılǵan shıǵarmalar ushın maydaraq dúziliwi múmkin. 

Bunnan basqa, oqıwshıǵa jumıstı quramalı esaplanǵan bólimlerden baslawdı da 

úyretiw kerek. Eń qıyın bólimlerdi arnawlı hám ayrıqsha úyreniw qaǵıydasına ámel 

etip, bunı shıǵarma ústinde islewdiń aqırına shekem qollanıwı lazım. 

Bólimler boyınsha islewde dúzetiwler menen shertiwdiń hár qıylı 

variantlarınan paydalanıw múmkin. Anıq emes atqarılganda qáte dúzetiledi hám usı 

bólim tákirar úyreniledi; eń qıyın hám qolaysız orınlarda toqtap yaki áste ótedi hám 

t.b. Mine usılardı úyreniw ólshemine qarap, bóleklerdi áste-aqırın úlkeytiwge 

ótiledi. Eń dáslep jeńil bólekler úlkeytiledi, keyin olardıń janına quramalı epizodlar 

biriktiriledi. 

Pikirlew mudamı tikkeley atqarıwdan aldın ámelge asırılıwı hám tek 

dáslepki analizden ibarat bolıp qalmay, ol ses shıǵarıw usılları, barmaqlardı 

júrgiziw, seslerdiń melodiyalılıǵı, frazirovka hám t.b. haqqında oylap kóriwdi de óz 

ishine alıwı kerek. Bunnan basqa, ámeliyatta tastıyıqlanǵanınday, shıǵarmanıń 

texnikalıq tárepten qıyın jerlerin aldın túsinip alıw hám ishki esitiw menen “shertip 

kóriw” arqalı biraz ańsat úyreniw múmkin.  

Shıǵarma ústinde islewdiń sońǵı basqıshına ayrıqsha itibar qaratıw lazım. 

Yaǵnıy onı úyrenip bolǵannan soń, tikkeley seziniwi názerde tutıladı. Sonday-aq, óz 

esitiwin qadaǵalaw ólshesi hálsirese, olardı qanday da bir "jańalaw" yaki «bayıtıw» 

zárúrligi tuwıladı. Bunda oqıwshılar aldına atqarıwshılıq boyınsha jańa wazıypalardı 

qoyıw lazım. 

Dáslep aldın úyrenilgen nota tekstin misli úyrenilmegendey oqıwdı usınıs 

etiw múmkin. Sonday oqıwda mudamı shtrixlar, akcentler, nyuanslar, avtor yaki 

redaktordıń kórsetpeleri hám aldın áhmiyet berilmegen tárepler tabıladı. Sonday-aq, 

awır temp penen shertiw de paydalı bolıp, bul is esitiw seziminiń kúsheyiwine, sol 

sebepli seslerdiń tegis emesligin, ritm nuqsanların, qızıqlı shıqpay atırǵan jerlerin 

anıqlawǵa imkaniyat jaratadı. Ele de tereńirek muzıkalıq-teoriyalıq talqılawdan da 

paydalanıw múmkin. Bul ilaj aldın itibardan shette qalǵan ayırım melodiya hám 

uyǵınlıq strukturaları, ekspressiv detallardı anıqlaw imkanın beredi.  

Atqarıwshı shıǵarmanıń muzıkalıq tiykarı rawajlanıwın ishki esitiw menen 

baqlap barsa ǵana shıǵarma ústinde pikirlew, notasız hám saz ásbabısız shertiw 

nátiyjeli boladı. Bunda yadtaǵı úzilisler yaki oqıwshı tárepinen muzıkalıq 

iskerliginiń áne usı túrin orınlay almawı álbette anıqlanadı. Shıǵarmanı jazıwdan 

yaki koncertte esitiliwine jańasha qatnas jasawdı júzege keltiredi, atqarıwshınıń 

isbilermenligin hár tárepleme bahalawda, sonday-aq, basqalar atqarıwın óziniń 

túsinigi menen salıstırıwda járdem beredi. 

Studentlerde saxnada ózin tutıw sezimin tárbiyalaw hám kópshilik aldında 

shertiw zárúrligin júzege keltiriw oǵada áhmiyetli. Oqıwshınıń kópshilik aldında 

shertiwdi oǵada juwapkershilikli jumıs ekenin, usınıń menen birge ol koncertte 

shıǵıw úydegi hám klastaǵı barlıq jumıslardıń juwmaǵı ekenligin túsiniwi lazım. 

Koncertte shıǵıw saltanatlı hám quwanıshlı waqıya sıpatında ótiwi kerek. 

Juwmaq: Joldıń basında jas oqıtıwshılar anıq túrde studentler menen 

islewdiń ayrıqsha usılın, qábiletlerin, tayınlıǵın rawajlandırıwdıń qıyın wazıypasına 

dush keledi, olardıń ayrıqshalıǵı hújdanli, izleniwsheń oqıtıwshıǵa kóp zatlardı 

usınıwı múmkin. Sonı da aytıw kerek, tájiriybeli pianinachi-oqıtıwshılar studentler 

menen texnikası ústinde islewde ózlerin túrli jollar menen kórinedi. Sonday etip, 

Leonid Vladimirovich Nikolaev shákirtleriniń qol háreketleri procesine aktiv 

aralasdı, turaqlı túrde járdem berdi hám basqa qıyınshılıqlardı jeńiw ushın qanday 

islew kerekligini kórsetti. 

Genrix Gustavovich Neygauz texnika ústinde onsha sezilerli dárejede 

islemes edi. Pedagogikasında ol muzıkalıq hám kórkem wazıypalardı (ol ushın 

jetekshi bolǵan ) fortepiano texnikası menen qanday etip birlestiriwdi jaqsi biler edi. 

Texnikalıq túsiniginiń ózi Neygauz ushın kórkem óner menen organikalıq túrde 

birleser edi. Ol shákirtleriniń texnikaliq kemshiliklerine waqtı-waqtı menen aralasar 

edi; bul, ádette, olardıń qandayda-birınıń texnika usılların rawajlanıwda krizis 

júzege kelse, bul mashqalanı student ózi atqara almaydı. 

Ilimiy tiykarlanǵan, aqılǵa say texnika pianino shertiwde, sonıń menen 

birge, atqarıw kórkem óneriniń basqa túrlerinde de zárúr. Texnikalıq qolaysızlıqlar 

shertiwdıń kórkem tárepin jarlılastıradı hám studenttiń keyingi rawajlanıwına 

tosqınlıq etedi. Eger oqıtıwshı arnawlı shınıǵıwdı kem bahalasa, nátiyjede student 

jáne de quramalı repertuardı orınlaw ushın zárúr bolǵan bazanı almaydı. Bul 

studenttiń kórkem rawajlanıwı jáne onıń texnikalıq múmkinshilikleri ortasında 

waqıt ótiwi menen boslıq payda bolıwına alıp keledi. 

